
Ano ang cervix?
Ang cervix ay ang pasukan papunta sa bahay bata. 
Pinagdudugtong nito ang bahay bata papunta sa ari ng 
babae.

Ano ang kanser sa cervix?
Ang kanser sa cervix ay nangyayari kapag ang mga selula 
sa cervix ay nagbago at lumaki nang hindi mapigilan. 
Ang mga selula na ito ay maaaring magbago mula sa 
normal patungo sa bago magkakanser at pagkatapos 
patungo sa kanser.

Kung makikita at magagamot agad ang mga pagbabago 
sa selula na ito, mapipigilan nating mauwi sa kanser ang 
mga ito.

Bakit nakakakuha ng kanser sa 
cervix ang mga kababaihan? 
Ang pangunahing sanhi ng kanser sa cervix ay ang 
HPV, isang napakakaraniwang birus. Ito ay naipapasa 
sa pamamagitan ng balat sa balat na pagkakadiit sa 
panahon ng pagtatalik

Maraming uri ng mga HPV. Ang ilan ay nagdudulot ng 
mga kulugo sa ari at ang iba ay nagdudulot ng kanser sa 
cervix. 

Nawawala ang ibang uri ng HPV nang walang 
panggagamot. Maaaring mabago ng ibang uri ng HPV 
ang mga selula sa cervix. Maaaring magdulot ng kanser 
ang mga pagbabagong ito.

Mayroon bang ibang mga 
panganib?
Ang isang babae ay mayroong mas mataas na 
pagkakataong magkaroon ng kanser sa cervix kung:

ll Nakipagtalik sa mahigit sa isang kapareha.
ll Nakipagtalik siya sa isang tao na mayroong ibang 

mga kapareha sa pagtatalik.
ll Siya ay naninigarilyo.
ll Siya ay mayroong HIV o mahinang sistema na 

panlaban sa sakit. 

Makipag-usap sa inyong doktor tungkol sa ibang mga 
bagay na maaaring magbigay sa inyo ng mas mataas na 
pagkakataong magkaroon ng ganitong kanser. 

Ano ang makakapagpababa 
sa mga pagkakataon ng 
pagkakaroon nito?
Mababawasan ninyo ang inyong mga tiyansang 
magkaroon ng HPV.

ll Tanungin ang tungkol sa bakuna para sa HPV. Ang 
mga babae at mga batang kababaihan sa pagitan 
ng mga edad na 9 at 26 ay maaaring makakuha ng 
bakunang ito.

ll Makipagtalik lamang sa isang tao na nakikipagtalik 
lamang sa inyo.

ll Limitahan ang bilang ng mga kapareha sa pagtatalik 
na mayroon kayo. 

ll Gamitin sa tamang paraan ang mga condom tuwing 
kayo ay makikipagtalik.

May iba pa kayong mga bagay na magagawa para 
makatulong.

ll Kumuha ng Pap test ng kasing dalas ng katulad ng 
iminumungkahi ng inyong doktor. Sinisiyasat ng 
pagsusuri na ito kung may kanser sa cervix. 

ll Tumigil sa paninigarilyo o kailanman huwag simulan ito.

Ano ang Dapat Malaman ng mga Kababaihan Tungkol sa 

Kanser sa Cervix 

Anong mga pagsusuri o 
eksaminasyon ang makakatulong?
Para sa Pap test, kukuha ng ilang selula sa cervix ang 
doktor. Pagkatapos, ipapadala ang sample sa isang 
laboratoryo.

Kung hindi normal ang Pap test, maaari kayong ipadala 
ng doktor para sa isang colposcopy exam. Ito ay isang 
maingat na pagtingin sa cervix gamit ang isang espesyal 
na lens. 

Minsan ang isang biyopsya ay maaaring kailangan din 
gawin. Puputol ang doktor ng isang maliit na piraso ng 
cervix at susuriin ito para sa mga pagbabago na maaaring 
humantong sa kanser.

Paano kung makakita ng kanser?
Maraming mga paraan para gamutin ang ganitong 
kanser. Ang paggamot ay maaaring kabilangan ng 
operasyon, radiation, at chemotherapy. Mas maaga itong 
magagamot, mas mabuti. 

ll Para malaman ang iba pang impormasyon, tanungin 
ang inyong doktor.

ll Magpatingin sa inyong doktor kung kayo ay 
mayroong anumang mga palatandaan o sintomas.

ll Tanungin ang inyong doktor ng anumang mga 
bagay na mayroon kayo tungkol sa inyong 
kalusugan.

Alagaan mabuti ang inyong sarili para sa inyo at para sa 
mga mahal ninyo sa buhay!

Para malaman pa, bisitahin ang:
ll U.S. Preventive Services Task Force  

www.uspreventiveservicestaskforce.org

ll CDC Inside Knowledge Campaign  
www.cdc.gov

ll National Cancer Institute  
www.cancer.gov/cancer

ll National Library of Medicine  
www.ncbi.nlm.nih.gov

Ano ang dapat ninyong 
bantayan?
Ang kanser sa cervix ay malimit na walang maagang mga 
palatandaan o sintomas. Magpatingin kaagad sa inyong 
doktor kung kayo ay:

ll Dinudugo habang o pagkatapos makipagtalik.
ll Dinudugo pagkatapos ng isang eksaminasyon sa 

balakang.
ll Dinudugo o mayroong lumalabas na likido 

pagkatapos mapagdaanan ang menopos.
ll Sumasakit ang balakang.
ll Nasasaktan kapag nakikipagtalik.

Ang mga palatandaang ito ay maaari ring dulot ng 
iba pang bagay. Kumunsulta sa inyong doktor para 
makasiguro. Huwag maghintay. Mahalaga ang inyong 
kalusugan.

Maaari kayong gumawa ng 
kaibahan!
Ang mga pagbabago na humantong sa kanser sa cervix 
ay maaaring malaman at magamot. 

Ang lahat ng kababaihan mula sa edad na 21 hanggang 
65 ay dapat kumuha ng mga regular na Pap test. Kung 
kayo ay mahigit sa 65, tanungin ang inyong doktor kung 
dapat kayong suriin.

ll Tanungin ang inyong doktor kung gaano kadalas 
kayo dapat magpatingin.

ll Kunin ang inyong unang Pap test sa edad na 21.
ll Kumuha ng Pap test tuwing 3 taon kung kayo ay 21 

hanggang 65 taong gulang. 
ll O kaya, simula sa edad na 30, maaari kayong 

sumailalim sa isang Pap test kasabay ng isang HPV 
test bawat 5 taon.

ll Makipag-usap sa inyong doktor tungkol sa kung 
ano ang ipinapakita ng inyong mga pagsusuri. 
Siguraduhing makakuha ng kasunod na 
pangangalaga o pagsusuri kung kailangan ninyo ito.

